
“Gjërat e mëdha në biznes nuk 
janë bërë kurrë nga një person, 
ato janë bërë nga një grup 
njerëzish”. 
 
Steve Jobs 

Unioni i Bizneseve Shqiptaro-Gjermane është një platformë e suksesshme 

e bashkëpunimit dhe zhvillimit të bizneseve anëtare të tij. Me rastin e 

shënimit të një dekade veprimtari, me krenari mund ta kthejmë kokën 

prapa dhe t’i shohim rezultatet e arritura deri më tani. Ashtu siç, falë 

vizionit tonë të qartë për të ardhmen, me entuziazëm mund të shohim 

përpara, ku na presin rezultate e suksese edhe më të mëdha.  

Gjatë kësaj periudhe, ne kemi arritur rrjetëzimin e shumë kompanive 

shqiptare në Gjermani e Kosovë, kemi mundësuar dhe lehtësuar 

bashkëpunimin midis tyre, kemi kontribuuar në nxitjen e investimeve 

direkte në Kosovë, kemi ndihmuar kompanitë me bazë në Kosovë të 

eksportojnë produktet e tyre në tregun gjerman, kemi ndihmuar 

vendin në kohë fatkeqësish, kemi kontribuuar në edukimin e të rejave 

dhe të rinjve përmes ndarjes së bursave, i kemi ndihmuar gratë në 

biznes (si përmes mbështetjes financiare ashtu edhe përmes hapjes së 

kanaleve për eksport të produkteve të tyre), kemi ndihmuar aftësimin 

profesional të të rinjve nga Kosova përmes mundësimit të shkollimit 

profesional trevjeçar në Gjermani etj. Pra, e kaluara jonë është pasqyrë 

e krenarisë sonë, por ne nuk do të ndalemi këtu. Së fundmi e kemi 

miratuar strategjinë e re të veprimit dhe i jemi futur procesit të 

reformimit të organizatës.  

Tani jemi duke jetuar në epokën e digjitalizimit. Përshtatja me të është 

një sfidë, por ne jemi të prirë ta shohim atë si një mundësi. Madje, 

mundësi të jashtëzakonshme për të ndryshuar mënyrën se si operojmë. 

Do t'i përdorim përparësitë që ofron teknologjia në përparimin e 

bizneseve tona anëtare, vendeve tona të origjinës dhe vendit ku 

operojmë. Kjo do të na ndihmojë të rrisim cilësinë e shërbimeve tona 

dhe të ofrojmë një përvojë më të mirë bashkëpunimi. Gjithashtu, 

përmes digjitalizimit, sigurohemi që të gjithë anëtarët tanë të kenë 

mundësi të barabarta, pavarësisht nga vendi ku veprojnë ata. 

Në këtë moment të veçantë dua t’i falënderoj, një nga një, të gjithë 

anëtarët dhe ata që në çfarëdo mënyre kanë kontribuuar në theme-

limin dhe zhvillimin e Unionit. Gjithashtu, u bëj thirrje edhe kompanive 

të tjera që të na bashkohen në këtë rrugë të suksesit për të gjithë ne. 

Së bashku, ne mund të bëjmë ndryshime të mëdha. Le të vazhdojmë 

të punojmë me entuziazëm dhe përkushtim për të ndërtuar një të 

ardhme më të mirë për të gjithë. 

 

Miqësisht, 

Nazmi Viqa, Kryetar i Unionit të Bizneseve Shqiptaro-Gjermane 

BPV nominale = 
BPV reale x Indeksi i çmimit

100
 

 

BPV reale = 
BPV nominale

Çmimi i indeksit
  x 100 

Paçi shëndet dhe suksese, në punë e në jetë!

http://www.union-business.de/

